
15 -ാം കേരള നിയമസഭ

11 -ാം സമ്മേളനം

നക്ഷത്ര ചിഹ്നം ഇല്ലാത്ത ചോദ്യം നം. 3069 25-06-2024 - ൽ മറുപടിയ്ക്

മൽസ്യബന്ധന/വിതരണ മേഖലയിൽ ജോലി ചെയ്യുന്ന തൊഴിലാളികൾക്ക് മത്സ്യത്തൊഴിലാളി ക്ഷേമനിധി

ചോദ്യം ഉത്തരം

ശ്രീ. എൻ. എ. നെല്ലിക്കുന്ന്
ശ്രീ സജി ചെറിയാൻ

(മത്സ്യബന്ധനം, സാംസ്കാരികം, യുവജനകാര്യ വകുപ്പ് മന്ത്രി)

(എ) മൽസ്യബന്ധന/വിതരണ മേഖലയിൽ ജോലി
ചെയ്യുന്ന തൊഴിലാളികൾ മത്സ്യത്തൊഴിലാളി

ക്ഷേമനിധി ബോർഡിൽ അംഗങ്ങളാണോ
എന്ന് വ്യക്തമാക്കാമോ;

(എ)
അംഗങ്ങളാണ്. 2023-24 വര്‍ഷത്തില്‍ മത്സ്യത്തൊഴിലാളി

ക്ഷേമനിധി ബോര്‍ഡില്‍ 236992 മത്സ്യത്തൊഴിലാളികളും, 79598
അനുബന്ധത്തൊഴിലാളികളും രജിസ്റ്റര്‍ ചെയ്തിട്ടുണ്ട്‌.

(ബി)

പ്രസ്തുത ക്ഷേമനിധിയിൽ മത്സ്യത്തൊഴിലാളി/
അനുബന്ധ ​തൊഴിലാളികൾ
അംഗങ്ങളാകണ​മെങ്കിൽ ആരുടെ
സർട്ടിഫിക്കറ്റാണാവശ്യമുളളതെന്ന്

വ്യക്തമാക്കാമോ;

(ബി) 18 വയസ്സ്‌ പൂര്‍ത്തിയായ, മത്സ്യബന്ധനം മുഖ്യഉപജീവന മാര്‍ഗ്ഗമായി
സ്വീകരിച്ചവര്‍ക്കാണ്‌ കേരള മത്സ്യത്തൊഴിലാളി ക്ഷേമനിധി
ബോര്‍ഡില്‍ മത്സ്യത്തൊഴിലാളി അംഗത്വം നല്‍കുന്നത്‌.

18 നും 60 നും ഇടയില്‍ പ്രായമുള്ളവരും മറ്റ്‌ ക്ഷേമബോര്‍ഡുകളില്‍
അംഗത്വമില്ലാത്തവരും രണ്ട്‌ വര്‍ഷമെങ്കിലും തുടര്‍ച്ചയായി
മത്സ്യബന്ധന അനുബന്ധ തൊഴിലുകളില്‍ ഏര്‍പ്പെടുന്നവരുമായ
തൊഴിലാളികള്‍ക്കാണ്‌ അനുബന്ധത്തൊഴി ലാളി അംഗത്വം
നല്‍കുന്നത്‌. അനുബന്ധത്തൊഴിലാളി അംഗത്വം ലഭിക്കുന്നതിന്‌
കഴിഞ്ഞ 2 വര്‍ഷങ്ങളായി അതത് ജില്ലകളില്‍ പ്രവര്‍ത്തിച്ചു

വരികയാണെന്ന്‌ സെക്രട്ടറി, ഗ്രാമപഞ്ചായത്ത്‌/ മുന്‍സിപ്പാലിറ്റി/
കോര്‍പ്പറേഷന്‍ അല്ലെങ്കില്‍ ഫിഷറീസ്‌ വകുപ്പിലെ സബ്
ഇന്‍സ്പെക്ടര്‍ (ഫിഷറീസ്‌ ഓഫീസര്‍) തസ്തികയില്‍ കുറയാത്ത
ഉദ്യോഗസ്ഥന്റെ സര്‍ട്ടിഫിക്കെറ്റാണ് ആവശ്യമായിട്ടുളളത്‌.

(സി) പ്രസ്തുത ക്ഷേമനിധി ബോർഡിൽ
അംഗമാകാൻ മുനിസിപ്പാലിറ്റി/കോർപ്പറേഷൻ
പരിധിയിൽ അധിവസിക്കുന്ന
തൊഴിലാളികൾക്ക്

സാധിക്കുമോയെന്നറിയിക്കാമോ;ഇല്ലെങ്കിൽ
കാരണം വ്യക്തമാക്കാമോ;

(സി)

മത്സ്യത്തൊഴിലാളി ക്ഷേമനിധി ബോർഡിൽ അംഗമാകാൻ
മുനിസിപ്പാലിറ്റി/കോർപ്പറേഷൻ പരിധിയിൽ അധിവസിക്കുന്ന
തൊഴിലാളികൾക്ക് സാധിക്കുന്നതാണ്.

(ഡി) മുനിസിപ്പാലിറ്റി/കോർപ്പറേഷൻ
സെക്രട്ടറിമാർക്ക് സാക്ഷ്യപത്രം നൽകാൻ
അനുമതി നൽകാത്തതാണ് കാരണമെങ്കിൽ
ഇത് പരിഹരിക്കാൻ എന്ത് നടപടികളാണ്
സ്വീകരിക്കാനുദ്ദേശിക്കുന്നതെന്ന്

വ്യക്തമാക്കാമോ;

(ഡി) കേരള അനുബന്ധത്തൊഴിലാളി ക്ഷേമപദ്ധതി (1999) - ലെ
ഖണ്ഡിക 4(1) (C) യിലെ വ്യവസ്ഥ അനുസരിച്ച്‌
അനുബന്ധത്തൊഴിലാളികളുടെ അംഗത്വത്തിനുളള അപേക്ഷയില്‍
തൊഴില്‍ പരിചയം സാക്ഷ്യപ്പെടുത്തുന്നത്‌ ഗ്രാമപഞ്ചായത്ത്‌
സെക്രട്ടറി അല്ലെങ്കില്‍ തൊഴിലുടമ അല്ലെങ്കില്‍ ഫിഷറീസ്‌
വകുപ്പിലെ സബ്‌ ഇന്‍സ്പെക്ടര്‍ തസ്തികയില്‍ കുറയാത്ത
ഉദ്യോഗസ്ഥന്‍ എന്നാണ്‌ രേഖപ്പെടുത്തിയിരിക്കുന്നത്‌. ഇത്‌ മൂലം
കോര്‍പ്പറേഷന്‍, മുനിസിപ്പാലിറ്റി പരിധിയില്‍ ഉള്ള അപേക്ഷകരുടെ
തൊഴില്‍ പരിചയം സാക്ഷ്യപ്പെടുത്തുന്നതിന്‌ ബുദ്ധിമുട്ടുണ്ടെന്ന്‌
അനുബന്ധത്തൊഴിലാളികള്‍ അറിയിച്ചിരുന്ന സാഹചര്യത്തില്‍

അനുബന്ധത്തൊഴിലാളി പദ്ധതിയില്‍ തൊഴില്‍ പരിചയം
സാക്ഷ്യപ്പെടുത്തുന്നതിനായി സെക്രട്ടറി (കോര്‍പ്പറേഷന്‍ /

മുന്‍സിപ്പാലിറ്റി / ഗ്രാമപഞ്ചായത്ത്‌) അല്ലെങ്കില്‍ തൊഴിലുടമ
അല്ലെങ്കില്‍ ഫിഷറീസ്‌ വകപ്പിലെ ഫിഷറീസ്‌ ഓഫീസര്‍
തസ്തികയില്‍ കുറയാത്ത ഉദ്യോഗസ്ഥന്‍ എന്നാക്കി
അനുബന്ധത്തൊഴിലാളി ക്ഷേമപദ്ധതിയില്‍ ഭേദഗതി
വരുത്തുന്നതിനുള്ള നടപടികള്‍ സ്വീകരിച്ചു വരുന്നു

(ഇ) മത്സ്യത്തൊഴിലാളി /അനുബന്ധ തൊഴിലാളി
കുടുംബങ്ങൾക്ക് എന്തൊക്കെ
ആനുകൂല്യങ്ങളാണ് സർക്കാർ
പ്രഖ്യാപിച്ചിട്ടുളളത്; ക്ഷേമനിധി ബോർഡിൽ
അംഗമായ എല്ലാ തൊഴിലാളികൾക്കും ഈ
ആനുകൂല്യങ്ങൾ ലഭിക്കുന്നുണ്ടോ എന്ന്
വ്യക്തമാക്കാമോ;

(ഇ)

വിശദാംശങ്ങള്‍ അനുബന്ധമായി ചേര്‍ക്കുന്നു

(എഫ്)

തൊഴിൽ വകുപ്പുമായി സഹകരിച്ച് ഫിഷറീസ്
വകുപ്പ് മത്സ്യ തൊഴിലാളി ക്ഷേമനിധി
ബോർഡ് മുഖേന നടപ്പിലാക്കുന്ന തണൽ
പദ്ധതി എപ്പോഴാണ് ആരംഭിച്ചതെന്ന്
വ്യക്തമാക്കാമോ; ഇതുവരെ എന്തെല്ലാം
ആനുകൂല്യങ്ങൾ ഏതെല്ലാം മേഖലയിലെ
തൊഴിലാളികൾക്ക് നൽകിയിട്ടുണ്ടെന്നും
ഇപ്പോൾ ഈ പദ്ധതി നിലവിലുണ്ടോയെന്നും
വ്യക്തമാക്കാമോ?

(എഫ്) 2012-13 കാലഘട്ടത്തില്‍ ആണ്‌ തണല്‍ പദ്ധതി
ആരംഭിച്ചത്‌.മത്സ്യത്തൊഴിലാളി, അനുബന്ധത്തൊഴിലാളി

കള്‍ക്കാണ്‌ തണല്‍ പദ്ധതിയുടെ ആനുകൂല്യങ്ങള്‍ നല്‍കി വരുന്നത്‌.
പ്രസ്തുത പദ്ധതി നിലവില്‍ തുടര്‍ന്നു വരുന്നു.

കഴിഞ്ഞ 5 വര്‍ഷങ്ങളിലെ ഗുണഭോക്താക്കളുടെ എണ്ണവും അനുവദിച്ച
തുകയും താഴെ ചേര്‍ക്കുന്നു.

വര്‍ഷം
ഗുണഭോക്താക്കളുടെ
എണ്ണം

വിതരണം ചെയ്ത
തുക

2019-
20

158939 9,53,63,400

2020-
21

57143 2,00,00,000

2021-
22

40534 4,05,34,000

2022-
23

50000 5,00,00,000

2023-
24

100630 10,06,29,971

സെക്ഷൻ ഓഫീസർ

